

















II1. Erakunde zerbitzuak

II1.1. Sarrera
I11.2. Egoitza

II1.3. Ordezkaritzak
II1.3.1. Donostiakoa
II1.3.2. Gasteizkoa
II1.3.3. Iruiiekoa
II1.3.4. Baionakoa

II1.4. Azkue Biblioteka
I11.4.1. Azkue Biblioteka zerbitzua
I11.4.2. Azkue Biblioteka batzordea

II1.5. Argitalpenak
II1.5.1. Argitalpen batzordea
II1.5.2. Argitalpenen banaketa zerbitzua






I1I. ERAKUNDE ZERBITZUAK

II1.1. SARRERA

Hizkuntzaren Akademia bezala euskararen arautzearen eta normaltzearen alor garrantzitsu
bat dagokio Eukaltzaindiari. Hori dela eta, Euskaltzaindiaren jardunak hiru alor lantzen ditu: Era-
kundearen barnera begira, Zuzendaritza, Batzordeak eta Barne Zerbitzuak; beste erakundeei zu-
zenduak: Herri Administrazio, unibertsitate, enpresa publiko, kultur elkarte eta beste; edozein he-
rritarri eskaintzen dizkionak.

Bai egoitzan, bai ordezkaritzetan baliabide informatikoak martxan jartzeko plangintza oro-
korra burutu da. Horretarako aditua den enpresa batek prestatu du inplantazio egitasmoa, Eusko
Jaurlaritzaren onikusiarekin. Herri Aginteek 1999rako aurrekontuen zatirik handiena ziurtatzeko
borondatea erakutsi dute.

"Euskaltzaindiaren alde" fundazioa sortzeko lehen urratsak eman dira, arautegi, eraketa eta
beste. Lege-Ekonomia batzordea eta Zuzendaritza horretan aritu dira. Era honetako Fundazioak
diru baliabideak kudeatzeko ezinbesteko tresna bihurtu dira gaur egun inguruko Akademietan ere.

HI.2. EGOITZA

Erabilera

Bilboko Plaza Barrira 6.072 pertsona etorri dira 1998. urtean. Euskaltzaindiaren zerbitzuez
baliatzera hurbildu dira gehienbat. Onomastikari buruzko aholku edo ziurtagiriak izan dira eskae-
ra nagusiak. Azkue Biblioteka izan da beste zerbitzu emankor bat. Horrezaz gain, aipatzekoa da
etengabe bisitari taldeak izan direla egoitza ikusten. Areto nagusia ere kultura erakunde eta elkar-
teei irekia egon da hitzaldi, aurkezpen, bilkura eta prentsaurreko zenbait egin direlarik.

Egoitzako 1998ko bisitariak

ADMINISTRAZIOA 1.182
BIBLIOTEKA 951
SARRERA 807
EGITASMOAK 195
BESTELAKOAK 1.740
Ordutegi arruntetik kanpora 1.197
GUZTIRA 6.072

Aretoaren erabilera

Areto nagusia ekintza askotarako erabiltzen da, Erakundearenak direnez gainera. Euskal
kulturararen inguruko ekintzetarako erabili ohi da aretoa, jarrita dagoen prozedura betez. Ondoren
adierazten diren elkarteek erabili dute aretoa aurten:

— Bilbo Zaharra Euskaltegiak askotan erabili du aretoa euskara-ikasleei gai ezberdinetako
hitzaldiak eskaintzeko: bertsolaritza, ipuin-kontaketa, etab.

— Bilboko Udalak hiriko jaietako ospakizunetarako erabili du.

— Euskal Idazleen Elkarteak antolatu duen "Literatura lantegia" izeneko ikastaroa eman da
zenbait egunetan.

Zuzendaritzaren kokagunea

Erakundearen gobernu batzorde den aldetik, egitasmoen arta izatea eta, orobat, barne fun-
tzionamenduaren agintea dagokio Zuzendaritzari. Egoitzan du bere kokagunea.

Hilean bi aldiz biltzen da, gutxienez, eta egoitzatik idazkariordeak antolatzen du kudeaketa
dagokion kargudunarekin, hau da, euskaltzainburu, buruorde, idazkari, diruzainarekin eta eragile
guztiekin.

Batzordeen eta egitasmoen koordinazio zerbitzua

Eragile teknikariaren egiteko zuzena da egitasmo eta batzorde akademikoen lanen jarraipe-
naz arduratzea. Egiten diren lanen berri ematen die idazkariorde-kudeatzaileari lehendabizi,
Zuzendaritzari aldiro-aldiro eta ezarritako epeetan Herri Administrazioei.

Eragile teknikariari dagokio noizean behin batzordeen bileretara joatea, bilera agiriak eta
txostenak jasotzea eta hauetatik behar direnak argitalpen eragileari pasatzea. Egitasmoen ekintza
planak eskuratzea eta bateratzea; lanen errendapen txostenak burutzea; hileroko batzarretako hiz-
kuntza-gaiak prestatzea, idazkariordeari laguntzea, bereziki, Euskara Batuko batzordearekiko dei
eta koordinazio lanean aritzea, eragilearen egitekoak dira.

Herri Aginteekin sinatutako Hitzarmenaren arabera, Batzorde Teknikoarekiko egitasmo-
harremanak ere eragile teknikariak burutzen ditu.

Albiste Orria

Euskaltzaindiaren barneko hileroko informazio-boletina da aldizkari hau. 1998an zehar
31.etik 40 .era zenbakiak atera dira. Bertan, Erakundearen lanak, bilerak, egitasmoak, erakundear-
teko harremanak, ospakizunak, jardunaldiak, liburu-aurkezpenak, sari-banaketak, hitzarmenak,
akordioak, txosten eta adierazpen garrantzitsuenak azaltzen dira. Aldizkari hau eragile teknikariak
prestatzen du eta idazkariorde-kudeatzaileak zuzendu eta osotu ondoren, banatzen da.

II1.3. ORDEZKARITZAK

I11.3.1. DONOSTIAKOA

Gipuzkoako ordezkaritzak bere ohiko zereginak bete ditu, bai batzordeei zor zaien laguntza
eskaintzerakoan, bai gizarteari eman beharreko zerbitzuetan.

Erakundearen azpiegitura

Euskaltzaindiaren plangintzan bi eginkizun daude Donostiako ordezkaritzaren bizkar dau-
denak, erakundearen antolakuntzak hala eskatuta.

Herrialde honetan eta gehienbat Donostian egiten dira bilera asko eta asko. Bertako bulego-
idazkariak arduratu dira batzordeei behar den azpiegitura ematen.

Urtarrilean: Euskara Batua, Literatura Ikerketa, Hizkuntz Atlasa, Herri Literatura eta hile-
ko osoko batzarra.

Otsailean: Gramatika, Euskara Batua, Jagon Saila, Literatura Ikerketa, Hizkuntz Atlasa eta
Herri Literatura.

Martxoan: Euskara Batua, Literatura Ikerketa, Gramatika, Zuzendaritza, Hizkuntz Atlasa
eta Herri Literatura.

Apirilean: Jagon Saila, Zuzendaritza, Gramatika, Literatura Ikerketa eta Herri Literatura.
Maiatzean: Gramatika, Zuzendaritza, Jagon Saila, Herri Literatura eta Euskara Batua.

Ekainean: Gramatika, Euskara Batua, Herri Literatura, Literatura Ikerketa, Zuzendaritza,
Ahoskera eta hileko osoko batzarra.

Uztailean: Gramatika, Jagon Saila eta Euskal Herriko Hizkuntz Atlasa.
Irailean: Euskara Batua, Ahoskera, Literatura Ikerketa, Zuzendaritza eta Herri Literatura.

Urrian: Gramatika, Literatura Ikerketa, Euskara Batua, Jagon Saila (Barne Jardunaldiak),
Herri Literatura, Argitalpenak, Zuzendaritza eta hileko osoko batzarra.

Azaroan: Gramatika, Jagon Saila, Euskara Batua, Literatura Ikerketa eta Herri Literatura.
Abenduan: Euskara Batua, Gramatika, Jagon Saila eta Herri Literatura.

Bestalde, ordezkaritza honetan bi prentsaurreko eman dira: bata, urtarrilaren 23an,
Euskaltzaindiak 1998rako duen egitaraua adierazteko; eta bigarrena, azaroaren 3an, Tolosan Herri
Literatura azpibatzordeak antolatu dituen jardunaldien aurkezpena egiteko.

Aipatu beharra dago, baita ere, Euskal Herriko Atlaseko ikerlari bi, ordezkaritza honetan
beren lanlekua zutenak, tokiz aldatu direla, egoitza berrira joanez. Hau dela eta, Gipuzkoako
ordezkaritza Donostian egingo diren hileroko batzarretarako, batzorde-bileretako eta prentsau-
rrekotarako erabili nahi du Euskaltzaindiak, Diputaziora joatea ospakizunetarako utziaz.
Horretarako zenbait urrats ematen hasi da Euskaltzaindia ordezkaritzan: konponketak egiteko,
zoruaren azala berriztatzeko, hormak pintatzeko eta mahaiak eta aulkiak erosteko.

Beste erakunde eta jendearekiko harremanak

Harreman ezin hobeak izan ditu ordezkaritza honek Diputazioarekin. Gipuzkoako erakun-
de nagusiak eutsi dio orain arteko maila oparoari, ordezkaritzari lekua eta mantenua eskainiz,
osoen bilkurak Jauregian eginez eta zenbait batzorderen bilerak ere Diputazioko aretoetan molda-
tuz. Aipatzekoa, baita ere, agertu diguten erabakia eta ekinbidea ordezkaritza berritzeko.

Ordezkaritza honetatik egin da, baita ere, Euskaltzaindiaren ordezkapena zenbait ekintza
kulturaletan, ordezkaria han izan delarik erakundearen izenean:

- Azkoitiko udaletxean bilerak, Aizkibelen mendeurrena prestatzeko, martxoaren 2an eta
18an.

— Deustuko Unibertsitatean, Donostiako campus-ean, ikasturtearen hasiera, irailaren 30ean.
— Kilometroak 98, Tolosan, urriaren 4an.

— Giza eta Gizarte Zientzien Saria 1998, Aita Villasante zelarik saridun, Miramar Jauregian,
urriaren 6an.

— Etxaide jaunaren liburutegiaz jabetzeko, urriaren 9an.

— Antzerki Topaketak, Azpeitian, abenduaren 3an.

Barne-lanak

Euskal Deituren Izendegia argitaratu denetik, deiturei buruzko ziurtagiririk ia ez da egiten,
Izendegian ez datorren abizenen baten kasuan ez bada.

Kontsulta ugari etortzen da Erregistro Zibiletatik deiturei buruz, eta Izendegiari buruz; eta
berdin pertsona jakinengandik ere, kasuistika luzea sortzen delarik izen-deituren berritzearen ingu-
ruan.

Argitalpen zerbitzua bezeroei hurbiltzeko, salgai daude ordezkaritzan Euskaltzaindiaren
lanik eskatuenak, aldian-aldian ekartzen direlarik erakundearen argitalpen berriak.

I1.3.2. GASTEIZKO ORDEZKARITZA

Ohi bezala, Gasteizko bulego honek hiru ardatz izan ditu kontuan bere eguneroko lanetan:
Erakundearen zerbitzu orokorretako eginkizunetan; bulego honi atxekitako batzordeek funtzionamen-
durako behar dituzten baliabideak eskuratzen; foru eta udal administrazioetako sail desberdinei, elkar-
te eta hiritarrei hurbileko harreman eta argibideak ematen. Gainera, herrialde honetan izan diren ger-
takizun ofizial eta kultura ekintza garrantzitsuetan Akademiaren ordezkaritza gisa jardun du.

Akademi lanak

Batzorde eta zerbitzuak.
Argitalpen zerbitzua.

— Aita Juan Mateo de Zavalaren Sermoiak (1I), Euskararen Lekukoak saileko liburukia
prestatzen aritu da ordezkaritzako bulego arduraduna, Aita Luis Villasanteren zuzendari-
tzapean.

— Gerardo Lopez de Guereiiuren Voces Alavesas liburuaren berragitalpena prestatu da. Lan
horretan aritu da Elena Martinez de Madina, Henrike Knérren zuzendaritzapean.

Jagon saila.

Ordezkaritzara heldu diren salaketak eta kezkak (hizkuntzaren erabilpen ez egokiagatik,
errotulu ofizialak elebakarrez daudelako edo hizkuntza akatsak dituztelako) jaso eta, behar izan
denean, bideratu dira.

Prentsa zerbitzua.

Bulego arduradunak lagundu ohi dio prentsa-zerbitzuburuari honen zereginetan eta aurten-
go Akademiaren ekintza hauetan zerbitzu honen ardura eraman du:

— Euskaltzaindiaren II. Euskalegunen 75. urteurrena, Donezteben, irailean.

— V. Herri Literatura Jardunaldiak, Tolosan, azaroan.
Batzordeak.

Gramatika batzordeari eta Ahoskera lantaldeari azpiegitura zerbitzua eskaini zaie Arabako
ordezkaritzatik: bilera-deiak, agiriak, txostenak eta bestelako materiala banatuz.
Oroitidazkia.

Azken urteetan bezala, bulegoko arduradunak parte hartu du, idazkariorde-kudeatzaile eta
eragile teknikariarekin batera, Akademiaren memoriaren erredakzioan eta zuzenketa lanetan.

Gasteizko toponimia.

Hiriburuko Udalarekin sinatutako hitzarmenari esker 1996an sortu zen bertako toponimia
biltzeko bost lankidez osotutako lantaldea, Henrike Knorren zuzendaritzapean. Dagoeneko,
Arabako Artxibategi Probintziala, Udal Artxibategia eta Probintziako Artxibategia arakatu dituzte,
140.000 toponimoren fitxa informatikoak sortuz. Honekin batera, datu hauen elaboraketa infor-
matikoa egiten ari da, bigarren fase batean dagokion mailaketa egiteko, mapetan kokatzeko eta
inguruko lanak bideratzeko.

Erakundeentzako eta kanporako lanak
Orokorrak.

Ziurtagiriak. Euskaltzaindiaren beste bulegoetan bezala, izen eta deituren agiri ugari egin
dira. Aipatu behar da aurten Onomastika batzordetik argitaratu den Euskal Deituren Izendegia
lanari esker, Euskaltzatzaindiaren eta Erregistro Zibilen lana erabat erraztu eta arindu dela.
Bestalde, ponte-izenei dagozkien galdera eta eskabide gehienak, exonimoei, hots, jatorriz euskal
izenak ez direnei buruzkoak izan dira. Gero eta gehiago dira Euskal Herritik kanpoko Erregistro
Zibiletatik jasotzen diren galderak.

Hizkuntzaren erabilerari buruzko kontsulta zehatzak Gramatika batzordera pasatu dira eta
dagozkien erantzun edo irizpenak eragile teknikariaren bitartez bideratu. Onomastika edo hizte-
gigintzari buruzkoak prozedura berberaz zuritu dira.

Ordezkaritzaren erabilera. Arabako zenbait elkartek eskatuta, Euskaltzaindiaren aretoa era-
bili da bilerak eta aurkezpenak egiteko.

Udalak

— Gasteizko Udalarekin sinatutako hitzarmenari lotuta dauden lanen errendapena eman du
Euskaltzaindiak txosten baten bidez. Lana aurkezteko, Akademiaren Zuzendaritza bildu
da Jose Angel Cuerda alkate jaunarekin eta Arantxa Zenarruzabeitia kultura zinegotziare-
kin.

— Euskarari buruzko argibideak. Udal zerbitzu desberdinetatik heldu diren galderei erantzun
zaie.

— Arabako Udal eta Administrazio Batzordeek Gasteizko bulegora jo dute euren izen ofi-
zialari buruzko irizpenak eskatuz.

— Ponte-izenak eta deituren aldaketak egiteko ziurtagiriak ere zuzenean eskatu dituzte hain-
bat herritatik.

— Ekintza kulturalak. Euskaltzaindiaren partaidetza eskatu denean, lurralde honen ordezka-
ria den Patxi Goenaga euskaltzainak bete du zeregin hau.

I11.3.3. IRUNEKO ORDEZKARITZA

Akademi eta barne lanak

Euskaltzaindiak Donezteben 1923an egindako II. Euskalegunen 75. urteurrena dela-eta,
Malerrekako herri nagusi horretan gauzatutako ekitaldien antolaketan parte zuzena hartu du ordez-
karitza honek. Aipata beharra dago ekintza hauetarako Doneztebeko Udalak emandako laguntza
eta Malerreka mankomunitateko Euskara Zerbitzuaren partaidetza.

Onomastika batzordeak Irufieko ordezkaritzan egin ditu, batez beste, egoitzarekin txanda-
tuz, bere ohiko bilera erdiak.

Nafarroako Gobernuaren Hizkuntza Politikarako Zuzendaritzak argitaratzeko, Patxi
Ondarra euskaltzainak prestatu du Polikarpo Iraizoizkoaren Hitz Lauzko Lanak 1 liburua.
Ordezkaritzako bulego arduradunaren laguntza izan du lan honetan. Hitz Lauzko Lanak 11 ere nahi-
ko aurreratua da.

Prentsan hainbat adierazpen eta mezu zabaldu da ordezkaritzatik. Hartutako eskakizunei
erantzuna emanez zenbait txosten, adierazpen eta ziurtagiri luzatu dira.

Harremanak

— Irufieko Udalarekin 1997an sinatutako hitzarmena eguneratu ondoren, 1998koa ere berri-
ro sinatu dute Javier Chorraut alkateak eta Jean Haritschelhar euskaltzainburuak. Ordez-
kariak, Fernando Pérez de Vifiaspre Hizkuntza Politikarako zuzendari nagusiarekin zen-
bait bilera izan ditu urtean zehar, Foru eta Akademia erakundearen arteko harremanei
buruzko gaiez aritzeko, besteak beste, argitalpenen proposamenez, hizkuntza eskakizunen
Foru-dekretugaiaz, Jagon sailak jarritako harreman-sarea eratzeko administrazio-baliabi-
deez. Harreman horien ondorioetariko bat, Polikarpo Iraizozkoaren Hitz Neurtuzko Lanak
liburua argitaratzea izan da.

— Aipatzekoa da, aldi berean, Tomas Yerro Gobernuaren Kultura Zuzendari Nagusiak
ordezkaritza honekin izandako begirunea, Fontes Linguae Vasconum aldizkariaren ale
guztiak oparitzeaz gainera, harpidedun berezien artean sartu duelako ordezkaritza.

— Andres Ifiigok Euskaltzaindia ordezkatu du lurralde honetako hainbat ekintzatan, besteak
beste, Nafarroa Oinez-en, Jaso ikastolaren eraikitzean, Euskalherria Irratiaren "Larreko”
sariaren epaimahaian, Euskararen Gizarte Kontseiluak Nafarroan egin duen aurkezpene-
an eta "Bai euskarari" ekitaldi nagusian, Jose Marfa Jimeno Jurio euskaltzain ohorezkoa-
ri Eusko Tkaskuntzak emandako "Manuel Lekuona" sarian, Jose Mari Satrustegi euskal-
tzaina "Nazioarteko hizkuntza akademiaren ohorezko bazkide" izendapenean. Zenbait
irratsaio, hitzaldi, prentsa artikulu eta bestetan parte hartu du.

— Euskaltzaindiak bere egitasmoak aurrera eramateko behar dituen laguntzak lortzeko egin
dituen gestioen artean, Nafarroan dauden Kutxa biekin izan dituen harremanetan, ordez-
kariak ere parte hartu du.

— Patziku Perurena euskaltzain urgazlea izan da Iruficko Udalak urtero antolatzen duen
Literatura lehiaketako epaimahaikide.

— Ordezkaritzaren eskariari erantzunez, Nafar Gobernuko Estatistika Zerbitzuak Euskal-
tzaindiaren esku utzi du, euskarri informatiko gisa, bere Onomastika batzordeko lanetara-
ko hain garrantzitsua den Nafarroako biztanleriaren izen-deituren informazio osoa eta
eguneratua.

Euskararen egoera Nafarroan

— 573/1976 Dekretuan ezarria dago Euskaltzaindiari dagokiola hizkuntza eskubideak jago-
tea. Hortaz, Akademiak bere kezka eta kexa adierazi du euskubide horiek kaltetuak izan
direnean edo behar bezala bermatu ez direnean, eta bereziki, Nafarroako Gobernuak FM
irratien frekuentzien esleipenean euskararekin izandako jokaeraren aurrean.
Euskaltzainburua 1998an bi aldiz zuzendu zaio Miguel Sanz gobernuburuari hartu dituen
erabakien gainean Euskaltzaindiaren desadostasuna adieraziz eta hartarako bilera bat
eskatuz. Erantzuna ezezkoa izan da.

— Nafarroako Euskararen Kontseilukideak, Jean Haritschelhar berezko kidea eta Jose M.
Satrustegi Erakundearen ordezkaria, 1998. urtean bakarrik bilkura batera izan dira dei-
tuak.

— Irakaskuntza mailan, Nafarroako Gobernuak orain dela hogei urtez geroztik martxan
dagoen Berako "Labiaga" ikastolari, DBH ikasketen ofizialtasuna eragozteaz gainera,
Irufieko Donibane auzoan hamazazpi haurri bertako ikastetxean euskaraz hezitzeko auke-
ra ukatu die.

— Senideak elkarteak Nafarroako ordezkaritzan aurkeztutako idazki baten bitartez,
Euskaltzaindiari jakinarazi dio zenbait espetxeratuk euskara ahoz nahiz idatziz erabiltze-
ko dituzten mugak eta oztopoak. Euskaltzaindia Justizia ministroari zuzendu zaio hiritar
horien hizkuntza eskubideen bermea eskatuz.

— 1998ko apirilean jakitera eman da Epaitegi Gorenak Nafarroako Auzitegi Nagusiaren epai
bat -Barafiaingo Udalak 1994ko opozizio dei batean euskararen ezagutzea eskatzen zuen
lanpostu batzuei buruzkoa, hain zuzen- bertanbehera utzi duela. Euskaltzaindiak
Barafiaingo Udalari publikoki adierazi zion bere atxikimendua.

111.3.4. BAIONAKO ORDEZKARITZA

Aldaira

1988. urtean Baionako Euskaltzaindiaren ordezkaritzak aldaira egin du. Behin-behineko to-
kian jarri da, Thiers karrikan 18ko 1. solairuan, Garcia-Larratxe familiak bi urterentzat utzi lekuan.

Osoko bilkura

Euskaltzaindiak urtean behin Iparraldean egiten duen bilkura maiatzaren 29an izan da Baio-
nan, ordezkaritzaren egoitza berria estreinatuz.

Egun bereko ageriko batzarrean Garcia-Larratxe familiari Euskaltzaindiaren eskerronezko
domina eskeini dio euskaltzainburuak.

Ondotik, Pierre Andiazabalek irakurri du Thomas Ithiirry euskaltzain urgazle zenaren hil-
berri txostena.

Gero Marijan Minaberri ohorezko euskaltzain berriari dagokion agiria eman dio euskal-
tzainburuak.

Azkenik, Piarres Larzabal zenaren obren 7. liburukia, haren oroitzapenek osatua, aurkeztu
du Piarres Xarriton prestatzaileak.

Euskararen Gaitasun Agiria (EGA)

Iparraldean Euskaltzaindiak, ohi bezala, udako eta udazkeneko EGA-ren azterketak presta-
tu ditu. Aurreko urteetako kopuru beretsua izan da aurkeztutakoena: 56 izen-emate eta 43 gaindi-
tze 1997an eta 60 izen-emate eta 48 gainditze 1998an.

Ohiko lan eta harremanak

Baionako ordezkaritzak Akademiaren zerbitzu orokorretako lanetan egoitzarekin eta beste
hiriburuetako ordezkaritzekin lan egin du.

Hizkuntza Atlas lantaldeko kide batek ordezkaritzan lan egiteaz gain, Dialektologia-
-Atlasgintza batzordearen bilera batzuk ere bertan egin dira aurten.

Eugéne Goyhenetcheren Onomastique du Pays Basque Nord, XVIII. Siecle lanaren presta-
ketarekin jarraitu da.

Erakundearen lanen ezagutarazteko asmoz, Saran eta Donibane-Lohizunen antolatzen diren
liburu erakusketetan parte hartu du ordezkaritza honek.

Iparraldeko zenbait kultur erakunderekin ere ohiko harremanak izan ditu.

I11.4. AZKUE BIBLIOTEKA

1I1.4.1. AZKUE BIBLIOTEKA ZERBITZUA

Euskaltzaindiak berak edo bere edozein batzordek egindako eskariez aparte, honako hauek
aipatuko dira:

Biblioteka eta artxiboa

FErabiltzaile-kopurua: 951 lagun, horietatik 35 artxiboa kontsultatzeko.

Erabiltzaile berriak: 121.

Eskaera bibliografiko arrunta: 1200 dokumentu.

Barne-mailegu zerbitzua: 202 dokumentu.

Erreprografia zerbitzua: 30.000 fotokopia, 6 mikrofilm bikoizketa eta 79 argazki bikoizketa.

Dokumentazio eta informazio zerbitzua
Bitan banatzen da, eskatutako informazioaren sakontasunaren arabera:
a) Ahozko kontsulta bibliografiko arruntak: gutxi gorabehera 600 bat.

b) Idatzizko kontsulta bibliografiko bereziak: 91. Horietatik hirurogeita sei partikularrenak
izan dira (mota guztietako ikerleek egindakoak) eta hogeita bost, erakunde edo elkarteek eginda-
koak. Hauexek dira idatzizko kontsulta bereziak egin dituztenak:

Euskal Herrikoak:

— AEK

— Berbaro aldizkaria

- EITB

— Elhuyar Kultur Elkartea

— Eresbil

— Euskal Kultur Erakundea

— Euskararen Gizarte Erakundeen Kontseilua
— Eusko Ikaskuntza

— Eusko Jaurlaritzako Kultura Saila

— Gerediaga Elkartea

— Nafarroako Gobernuko Hezkuntza eta Kultura Departamentua
— Udalak: Eibar, Ofiati eta Larraun

— Txintxarri Ikastola (Elorrio)

— UNESCOren etxea (Bilbo)

Euskal Herritik kanpokoak:

— Bigarren Hezkuntzako Institutuak: Lleida, Madrid, Arjona eta Sevilla
— CIEMEN

— Editorial Santillana

— Instituto de Estudios Altoaragoneses

— Sociedad Espafiola de Amigos de la Hemeroteca

Eskurapenak

Liburuak
ALEAK BALIOA
Erosiak 785 2.387.473 pta.
Dohainekoak 225 319.036 pta.
Trukezkoak 477 794042 pta.
Orotara 1.487 3.500.741 pta.
Aldizkariak

Une honetan Azkue Bibliotekak 1.540 izenburu ditu, horietatik 385 bizirik eta 1.182 hilda.
Bizirik daudenetatik hartzen dira trukez 76, doan 214, eta ordaindurik 68. Azken horietatik 48 har-
pidetzaren bitartez hartzen dira.

Aurten orotara 22 izenburu berri eta 1.577 ale sartu dira, eta kostuari dagokionez, 652.332
pta. erabili dira.

Erosketa bereziak
Erosketa hauek bereziki aipagarriak dira:

— El libro de oro de la patria, 1934

— Lespy, Vastin: Dictionnaire béarnais ancien et moderne, 1887koaren berrargitalpena
(1998)

— Memorias de Garibay, 1854

— Atlas of the World’s languages, 1994

— Atlas Linguarum Europae, 1983-1997

— Atlas Linguistique Roman, 1996

— Euskal Erria aldizkaria, 1900/1910

— Euskal Erria aldizkariaren berrargitalpena

Azkue Bibliotekako katalogazio zerbitzua

Lehendik katalogatu gabe dauden funtsak katalogatzen jarraitu da. 1998an 8.000 dokumen-
tu katalogatu behar ziren. Hauexek dira emaitzak:

1. hiruhilabetean 1.953 dokumentu katalogatu dira
2. hiruhilabetean 2.690 dokumentu katalogatu dira
3. hiruhilabetean 1.907 dokumentu katalogatu dira
4. hiruhilabetean 1.703 dokumentu katalogatu dira
Guztira 8.253 dokumentu katalogatu dira

Beraz, plangintza osorik betetzeaz gain, 253 dokumentu gehiago katalogatu dira. Hala ere,
kontuan hartu behar da abendua bereziki zenbait zuzenketa egiteko erabili ohi dela, eta horiek ez
direla osorik bukatu.

Bestelakoak

Georges Lacomberen artxiboa

Joan den urteko oroitidazkian aipatzen zen hitzarmenari jarraiki, Georges Lacomberen ar-
txiboa digitalizatzeari ekin zaio, Eusko Jaurlaritzaren Irargi zerbitzuarekin elkarlanean.

Yon Etxaideren jatorrizko idazlanen dohaintza

Yon Etxaide, euskal idazle eta ohorezko euskaltzain zenaren jatorrizko idazlanak
Euskaltzaindiaren Azkue Bibliotekara ekarri dira. Taiutu ondoren artxiboan ezarri dira, ikerleen
kontsultagai. Ondare horren berri zehatza Euskera agerkarian eman da.

Egoitzan, 1998-XI-27an, Jon Etxaideren artxiboa Euskaltzaindiari emate-ekitaldia; ezkerretik eskuinera:
Patxi Goenaga, Jean Haritschelhar, Pilar Rekalde (Jon Etxaideren alarguna), Pruden Gartzia.

Erakusketak

— Pedro Aiiibarroren 250. urteurrenaren ospakizunean egindako erakusketa antolatu du.

Areatzako udal liburutegian, 1998-VII-24an: Afiibarroren liburu eta idazlanei buruzko erakusketa.

— Durangoko Fuskal Liburu eta Disko Azokan Gerediaga Elkarteak Federiko Krutwigi
buruz antolatutako erakusketan parte hartu du.

85



Bai Euskarari kanpaina

Euskal Gizarte Erakundeen Kontseiluak Bai Euskarari kanpainaren baitan Euskaltzaindiari
egindako omenaldian parte hartu.

Erakundeekiko harremanak

Honako erakundeei egin zaie bisitaldi ofiziala: Eusko Jaurlaritza (Kultura Saila), Eusko
Legebiltzarra, Euskal Herriko Unibertsitatea, Deustuko Unibertsitatea, Bizkaiko Aldundia,
Gipuzkoako Aldundia, Sancho el Sabio erakundea eta Bilboko Udala.

Talde bisitariak

Hogeita hiru talde izan dira Fuskaltzaindiaren Bilboko Egoitza eta Azkue Biblioteka eza-
gutzen, guztira 951 pertsona. Talde horiei harrera egitea eta ordu beteko bisitaldi gidatua egitea
Arzkue Bibliotekako langileen kontura joan da. Hona hemen talde horietako zenbait:

AEKren euskaltegiak (Barakaido, Portugalete, Santurtzi); Bilbo Zaharra, Mikelats,
Zornotzako Udal Euskaltegia, Ulibarri Euskaltegia eta Bilboko IRALE; Batxilergo Institutuak
(Portugalete, Elorrio, Zornotza, Bilboko Botica Vieja, San Adrian, Turreta, Ignacio Ellakuria...).

111.4.2. AZKUE BIBLIOTEKA BATZORDEA
Batzorde honek, guztira, 7 bilera egin ditu urtean zehar.

Egindako lana

Azken urteotan batzordearen lan nagusia euskaraz katalogatzerakoan sortzen diren arazoak
aztertzea eta erabakitzea izan da. Aurten ere indar gehienak honetan eman dira. Aurreko urtean
hasitako hausnarketaren ondorioz, eztabaida eta erabakitze prozesua sistematizatzeko ahalegin
haundia egin da. Horren emaitza nagusia "katalogazio-erregelak" eta "terminologia-zerrendak"
dira; alegia, alor honi dagozkion lanak bi kategoria berri horien bitartez antolatzen dira.

— "Katalogazio-erregelak" ABK (Azkue Bibliotekaren Katalogoa) egiteko erabiltzen diren
irizpide nagusien bilduma da. Euskaltzaindiaren Arauak eredutzat hartuta, batzordea saiatu da
orain arte hartutako erabaki guztiak irizpide garbi eta sistematiko batzuetara biltzen, nahiz eta bere
unean hautatutako lan-prozedurak berez dakarren etengabeko berrikusketa. Horretaz gain, 1998tik
aurrera ABKn hartzen diren erabaki guztiek katalogazio-erregela baten forma izango dute.

— "Terminologia-zerrendak" ere orain arte onartutako termino guztiak egitura informatiko
berri batera egokitzearen ondorio dira. Horretarako, termino guztiak Acces motako datu-base bate-
an bildu dira, bere kudeaketa sistematizatze aldera. Horretaz gain, termino bakoitzaren fitxaren
diseinuan gaztelania, frantses eta ingelesezko ordainak zehaztu dira, eta terminoaren beste zenbait
ezaugarri. 1998tik aurrera onartzen diren termino guztiek forma hori izango dute.

Kasu biotan, zabalik dauden egiturak dira, ABKren baitan dagoen etengabeko berrikusketa
printzipioaren arabera erraz alda daitezkeelarik, hala behar izanez gero. Hauek dira tresna berri bi
horien araberako emaitzak:

a) Katalogazioari buruzko hamar erregela berri eztabaidatu eta onartu dira eta beste bat ezta-
baidatu ondoren mahai gainean utzi.

b) Terminologiari buruzko bederatzi termino-zerrenda eztabaidatu eta onartu dira, guztira
1.430 gai-sarrera hartzen dutelarik.

Bestelako lanak
Batzordeak beste lan hauek ere burutu ditu urtean zehar egindako bileretan:

— Liburuak maileguan uzteari buruzko arau osagarriak eztabaidatu eta onartu dira, horrela
Bibliotekan zegoen hutsunea betez.

— Euskal Herriko Hizkuntz Atlasaren soinuzko materiala erabiltzeko araudia eta eskaera-
orriak eztabaidatu eta onartu dira, Dialektologia batzordearekin adostuta.

— Euskal Herriko Hizkuntz Atlasaren soinuzko materiala-ren behin betiko aurkibidea onar-
tu da, Dialektologia batzordearekin elkarlanean.

— Txomin Agirreren biblioteka. Aufiemendiko Lorea-ren mendeurrenean parte hartu da,
Txomin Agirreren biblioteka dohaintza gisa jasoz eta katalogatuz.

— Eresbil-ekiko elkarlana. Azkue Bibliotekak musika-liburuak katalogatu ditu, erreferentzia
moduan Eresbil-en erdarazko katalogoaz baliatuz.

ITIL.S. ARGITALPENAK

HI1.5.1. ARGITALPEN BATZORDEA

Argitalpen batzordeak, 1998an zehar, bi bilera egin ditu Jean Haritschelhar euskaltzainbu-
ruaren gidaritzapean. Ondorioz, Euskaltzaindiaren Edizio Zerbitzuak, ondoren zehazten diren argi-
talpenak bideratu eta kaleratu ditu, argitalpen eragilearen ardurapean:

1. Euskera (1997, 3)

Liburuki honetan irailetik abendura arteko batzar-agiriak, hizkuntza-arauak, hitzarmenak,
irizpenak, txostenak, sari-emanaldiak eta berriak bildu dira. Guztira 394 orrialde. Hauek dira gai
nagusiak: Pompeu Fabra, Koldo Mitxelena eta Federiko Krutwigi egindako omenaldiak, hizkuntza-
erabakiak, Bilbao Bizkaia Kutxa - Euskaltzaindiaren literatura-sariak, Banco Bilbao Vizcaya-k eta
Euskal Herriko Unibertsitateak Euskaltzaindiarekin egindako hitzarmenak, Euskaltzaindiaren ba-
tzar-agiriak, Onomastika eta Gramatika batzordeek emandako irizpenak eta bestelako zenbait txos-
ten.

2. Euskera (1998, 1)

Urtarriletik maiatza artekoak bildu dira liburuki honetan. Guztira 326 orrialde. Gai nagu-
siak: Andres Maria Urrutia Badiola Euskaltzaindian sartzea, hizkuntza-erabakiak, Jose Frantzisko
Aizkibelen II. mendeurrena, Onomastika batzordeak emandako irizpenak, hilberri-txostenak,
Bilbao Bizkaia Kutxa - Euskaltzaindiaren 1997ko Azkue literatura-saria, Dialektologia, Literatura
eta Ahoskerari buruzko txostenak eta bestelako zenbait txosten.

3. Euskera (1998, 2)

Agerkari honek urteko ekainetik urrira bitartekoak jasotzen ditu. Gai behinenak hauek dira:
Pedro Antonio Afiibarroren 250. urteurrena, Euskaltzaindiaren II. Euskalegunen 75. urteurrena, IV.
Ahoskera Jardunaldiak eta berauekiko ondorioak, Juan A. Mogelen omenaldia, Euskaltzaindiaren
adierazpenak eta agiriak, Arauak, Euskaltzaindia eta Iberdrolaren arteko hitzarmena,
Euskaltzaindiak Eusko Legebiltzarrari egindako bisita, Onomastika batzordearen diktamenak,
Gramatika batzordearen irizpenak, Euskal Deitura Izendegia-ren aurkezpena, Arauak: CD-ROM
interaktiboaren aurkezpena, berri batzuk eta Maria Dolores Agirre Aizpuru andrearen hilberria.

4. Euskaltzaindiaren Arauak:

XI, X1I eta XTII. sortetan argitaratu dira:

XI:

77. Hiztegi Batua: ihabali - irudi

78. Aditz Laguntzaile Batua

79. Hiztegi Batua: irudialdatu - jorratzaile
XII:

80. Hiztegi Batua: josi - koala

81. Hiztegi Batua: koartel - kontsultatu

82. Grezia eta Erromako pertsonaia mitologikoak
83. Hiztegi Batua: kontsumitu - lan

84. Hiztegi Batua: lanabes - lekoa

XI1I:
85. Adizki perifrastikoetako adizki nagusiaren forma
86. Hiztegi Batua: lekora - lozorro
87. Euskara Batuaren ahoskera zaindua
88. Hiztegi Batua: lubaki - makina
89. Hiztegi Batua: makineria - matrikulatu

S. Euskaltzaindiaren 1997ko Oroitidazkia. Urrian kaleratu da Euskaltzaindiaren
Oroitidazkia, 1997 / Memoria 1997 de la Real Academia de la Lengua Vasca izeneko liburua.
Guztira, 314 orrialde. Erakundeak iaz arlo hauetan burututako ekintzak eskaintzen dira: ekintza
orokorrak (hizkuntza erabakiak eta gertakari aipagarrienak), sail eta batzordeek egindako lana, era-
kundeak bere egoitza eta ordezkaritzen bidez eskainitako zerbitzuak, argitalpenak, aurrekontuei
buruzko informazioa, Akademiak beste erakunde batzuekin dituen harremanak, Euskaltzaindiaren
organigrama eta aurkitegia.

6. Euskaltzaindiaren Arauak: 1.karpetako Arauak. Bertan, 518 orrialdetan argitaratutako 75
hizkuntza-erabaki CD-ROM interaktiboan eskaintzen dira.

7. Euskal Deituren Izendegia / Nomenclator de Apellidos Vascos: 280 orrialde. Liburuan
10.000tik gora deitura ematen dira gaztelaniaz eta euskal grafian. Onomastika batzordearen emai-
tza da; Mikel Gorrotxategi Nieto Onomastika batzordeko idazkariak paratua, eta Justizia
Ministerioaren eta Eusko Jaurlaritzako Justizia Sailaren diru-laguntzaz argitaratua.

8. Antoine d'Abbadie 1897-1997 Congres International. Eusko Ikaskuntza. Ezohiko
Kongresua. Euskaltzaindia. XIV. Biltzarra. Eusko Tkaskuntzarekin koedizioan argitaratua. 1997ko
irailaren 24tik 27ra Hendaian egin zen Euskaltzaindiaren XIV. Biltzarreko hitzaldiak eta txostenak
biltzen dira bertan. Liburuak 706 orrialde ditu.

9. Voces alavesas. Gerardo Lépez de Guereiiu; bigarren argitaraldia; 318 orrialde. Liburu
horretan Arabako erromantzean eta euskaran erabilitako lau mila hitz inguru eskaintzen dira.
Argitaraldi honen gidaritza Henrike Knérrek izan du, Izaskun Rekalde eta Elena Martinez de
Madinaren laguntzarekin.

10. Argitalpen Katalogoa-ren eranskina. Katalogo hau 1997an argitaratuz geroztik kalera-
tutako hamalau libururen berri ematen da eranskin honetan.

Saritutako lanen argitalpena:

11. Ipuinak eta bertsoak izeneko liburukian 1996ko R.M. Azkue Saria irabazitako idazla-
nak argitaratu dira. Bilbao Bizkaia Kutxa Fundazioak eta Euskaltzaindiak urtero antolatzen duten
sari hori gazteentzat da, batetik 10-13 urte bitartekoentzat eta, bestetik, 14-17koentzat. 54 orrial-
deko liburuska honetan bost narrazio eta sei olerki argitaratu dira.

12. Hizkuntza, kultura eta gizartea. Joxe Manuel Odriozola Lizarribar. Bilbao Bizkaia
Kutxa Fundazioaren eta Euskaltzaindiaren 1997ko Mikel Zarate saiakera-sariaren irabazlea; 184
orrialde. Euskal Herriaren egoerari buruzko diagnostikoa egiten du egileak metafora hau erabiliz:
euskara da bihotza, kultura arteriak eta gorputza, berriz, herria. Hiruok daukaten elkarren beharra,
biziko badira, eta elkarren arteko oreka ere ezinbestekoa da.

13. Nada de agua en Madrid. Pello Esnal Ormaetxea. Bilbao Bizkaia Kutxa Fundazioaren
eta Euskaltzaindiaren 1997ko Txomin Agirre eleberri-sariaren irabazlea; 150 orrialde.
Kontakizuna 1977an kokatzen da, apaiz langile baten gorabeherak azalduz. Orain dela hogei urte-
ko egoera jakin baten erretratu bizi eta xaloa da hor kontatzen dena. Baina, bestetik, hori gaurko
begiz ikusia, eta gaurko ikuspegiak beste irakurketa sakonago eta patxadatsuago bati irekitzen dio
atea.

14. Kea urruntzean. Mirari Garcia de Cortazar. Bilbao Bizkaia Kutxa Fundazioaren eta
Euskaltzaindiaren 1997ko Felipe Arrese Beitia olerki-sariaren irabazlea; 52 orrialde. Idazleak
azken boladan idatzitako olerki-bilduma da. Olerki solteak dira sorta honetan bildu dituenak, gaia-
ren eta estiloaren aldetik elkarren arteko lotura nabarmenik ez dutenak.

15. Burdindenda. Karlos Linazasoro Izagirre. Bilbao Bizkaia Kutxa Fundazioaren eta
Euskaltzaindiaren 1997ko Toribio Altzaga antzerki-saria; 50 orrialde. Obra honetan tragedia eta
komedia nahasten dira, bi pertsonaia bakarrek darabilten sasi-erudiziozko ekitaldian zehar.
Espazio xumean bi aktore; ironia eta umore garratzez komunikazioa eta inkomunikazioa plantea-
tzen dira; mugak labankorrak dira, eta ezer ez da finkoa.

I11.5.2. ARGITALPENEN BANAKETA ZERBITZUA

Argitalpen salmenta

Banaketa

Euskaltzaindiak argitalpenen banaketa gehien bat banatzaileen bitartez egiten du. Hala ere
Euskaltzaindiaren Arauak eta Euskera agerkariaren kasuetan harpidetza sistema erabiltzen da,
ondorioz argitaletxe-bezero harremana zuzenagoa delarik.

Euskaltzaindiaren Arauak-en harpidedunak 2.210 dira. 1998an, argitalpen hau CD-ROM
formatoan ere argitaratu da eta hauetariko 402 ale saldu dira.

Gainerako argitalpenei dagokienez, liburudendei 85 liburu saldu zaizkie, banatzaileei 1.342
eta gizabanakoei 160.

Ohiko salmentekin eta Euskaltzaindiaren Arauen zein Euskera agerkariaren harpidetzekin
lortutako diru emaitza 17.131.768 pezetakoa izan da.

Merkataritza ikuspegia

Gehien saldu diren argitalpenak Euskaltzaindiaren Arauak CD-ROMean, Euskal deituren
Izendegia, Oinak, Euskal Gramatika Laburra, Ipuin Beltzak, Itsasoa eta ni eta Cancionero
Popular Vasco izan dira.

Argitalpen salmentaren kokapen geografikoaz, gehientsuenak Euskal Herrian saldu direla
esan behar da, %94 ,5a eta kanpoan gainontzeko %5,5a.

Aurreko urtearekin konparatuz gero, %4,2 gehiago saldu da. Honetan sakonduz zenbait
zehaztapen egitea komeni da:

— Euskaltzaindiaren Arauak argitalpenaren harpidetzak handituz doaz etengabe. Era berean,
Euskera agerkariaren harpidetzak nabarmen gutxituz doaz. Beraz, bi joera hauek nolabaiteko
oreka batera eramaten dute.

Bestalde, 1998an argitalpen berri gehienak urte amaierarantz burutu dira. Ondorioz azken
hauen salmentak hurrengo urtean nabaritzen dira.

Euskera agerkariari dagokionez :
— 1998. urte amaieran 310 harpidedun daude
— Hauetatik, 141 Euskaltzaindiaren Arauen harpidedunak dira.

Dohaineko banaketa

Argitalpen Banaketa Zerbitzuak, 1998an, 1.934 argitalpen banatu ditu dohainik. Banaturiko
aleak multzo desberdinetan sailkatu dira:

— Erakunde ofizial, Instituzio eta Herri Agintariak: 441 ale
— Euskaltzainak eta batzordekideak: 442 ale

— Truke harremanetan: 513 ale

— Liburuen egileak: 220 ale

— Komunikabide eta kultur elkarteak: 207 ale
— Partikularrak: 111 ale.

Truke harremanei dagokienez, Euskera agerkaria 97 erakunde eta instituzioekin trukatzen
da, 55 Euskal Herrikoak eta 42 kanpokoak.

Azokak

Durangoko XXXIII. Euskal Liburu eta Disko Azoka

Durangoko Azoka abenduaren 3, 4, 5, 6, 7 eta 8an izan da eta bi saltokitan izan da
Euskaltzaindiaren zerbitzu hau. 1998ko argitalpenetatik Fuskaltzaindiaren Arauak CD-ROMean,
Euskal Deituren Izendegia eta Antoine d’Abbadie: Biltzar Agiriak aurkeztu ziren bertan. Baita
1998ko argitalpen guztiak aurkezten dituen katalogo-eranskina ere.

Azoka honetan, Euskaltzaindiak, urteko argitalpenak aurkeztu eta gainontzeko argitalpenak
erakutsi nahi izaten dizkie bisitariei. Helburu nagusia hau izanik ere, salmentak bultzatzeko ere
baliatzen da azoka hau.

Beste zenbait azoka

Euskaltzaindiaren Zerbitzu hau Durangotik aparte Euskal Herrian izan diren beste zenbait
liburu eta disko azokatan izan ez arren, gure argitalpenak, banatzaileen bitartez hainbatetan izan
dira salgai :

- Udaberri partean: Gernika, Urretxu, Bilbo eta Santurtziko azoketan
— Uda partean: Donostia, Ondarroa, Lekeitio, Zarautz eta Hondarribiko azoketan
— Udazken partean: Tolosa, Eibar, Hondarribia eta Galdakaoko azoketan.

Urte osoan zehar izan diren azoketan, Euskaltzaindiaren argitalpenik salduenak Euskal
Gramatika Laburra, Cancionero Popular Vasco (I-11), Agosti Chaoren bizitza eta idazlanak eta
Hitz-Egin euskera ikasteko metodotik: Oinak, Itsasoa eta Ni...

Argitalpen banaketako enpresetako arduradunen esanetan, Euskaltzaindiaren publiko espe-
zializatuarentzat eginak dira. Beste aldetik, euskarazko literatura ere, oro har, ez dago, dirudienez,
bere unerik onenean. Erakundearen argitalpenek ere ezin, bada, dinamika horri ihes egin.

Gordailua

Euskaltzaindiak Etxebarrin daukan liburu-gordailuak, besteak beste 2 funtzio nagusi bete-
tzen ditu: ‘

Saltzeko liburuen gordailua

1998ko uztailean gordailuan bildurik dauden argitalpen guztien inbentario zehatza egin da
eta handik ateratako ondorioetako bat argitalpen batzuen "stock" egoeraz jabetzea izan zen.
Aipagarrienak Bertsolari Txapelketa: 1982; El libro blanco del euskera; Euskal Herriko udalen
izendegia eta IKER 2: Pierres Laffiteri omenaldia.

1997an, aipatutako liburuen eta beste batzuen stock-a gainditzeko argitalpenen eskaintza
berezia egin zen. Eskaintza hau ikastetxe eta euskararen alorrean lanean ari diren hainbat elkarte
eta instituziotara zuzendua izan zen. Ildo honi jarraiki, hurrengo urteetarako izan daitezkeen auke-
rak aztertzen ari dira.

Artxiboa
Artxiboa, betetzen duen funtzioen arabera, bi alorretan bana daiteke:

— Barne-artxiboa: Euskaltzaindiak, urteetan zehar bildu, landu eta ekoiztu duen dokumen-
tazio sailkatua gordetzeko erabiltzen dena.

— Kanpo-artxiboa: Kanpoko erakunde, elkarte, talde eta abarri erosiz, trukatuz zein dohai-
nik jasoz, bildu diren material sailkatuen gordetegia, alegia, liburukiak, aldizkariak, egun-
kariak, posterrak eta abar gordetzeko erabiltzen dena.

Kanpo-artxiboari dagokionez, 1998an, gordailuan zeuden Euskaltzaindiaren bibliotekako
egunkarien eta aldizkarien hemeroteka berrantolatu egin da.

95






IV. AURREKONTUAK

EKONOMIA ZERBITZUA: 1998. URTEKO BALANTZEA

Euskaltzaindiak, 1997ko uztailaren 18an, Donostian egindako osoen batzarrean 384 milioi-
ko Aurrekontu bateratua onartu zuen 1998. urterako, gero, urtearen joanean 362.435.490,- pezeta-
ko kopuruan gauzatu dena. Gutxitze bat egon bada ere, lanean ari diren batzorde eta egitasmoek
begiz jotako eginkizunak aurrera eraman ahal izan dituzte. Baliabide ugariago izan balira, behar
bada, bururatutako beste lan eta ekintza batzuk ere loratu eta gauzatuko ziratekeen, baina,
Euskaltzaindia, bere garaian erabaki zuenez, dituen baliabideen arabera arituko da eta ez du bere
burua, salbuespenak salbuespen, zorretan sartuko. Hala izan dadin, Aurrekontuaren egokitze eta
betetzearen jarraipen zuzena eta hurbila Diruzaintzak eta Zuzendaritzak egiten dute.

Aurrekontuaren dirusartze nagusiek Herri Administrazio ezberdinetan dute iturburua:
Eusko Jaurlaritza, Nafarroako Gobernua, Araba, Bizkaia eta Gipuzkoako Foru Diputazioak,
Hezkuntza Ministerioa eta, kopuru txikiagorekin bada ere, Pirinio Atlantikoetako Kontseilu
Orokorra.

Hauez gain, urteak joan ahala, bestelako dirusartze batzuk ere lortzen ari da Euskaltzaindia
egitasmo berezien aurrekontuak oso-osorik edo zati handi batean estaltzeko adinakoak.
Dirulaguntza hauek hitzarmenen bidez gauzatzen dira: Aurten Bai Fundazioa, BBK Fundazioa,
BBYV Fundazioa, Euskal Herriko Unibertsitatea; Gasteizko Udala, Iberdrola eta abar. Finantziabide
pribatuen babesak ugaltzen joatea nahi luke Euskaltzaindiak.

1998. URTEKO KONTU ERRENDAPENA

DIRUIRTETEAK

1. Ibilgetu materiala

2. Epe laburreko maileguen amortizazioa
3. Kanpo zerbitzuak

- Ikerketa gastuak

- Egitura batzordeak

- Alokatzeak

- Konpontzeak eta zaintzea

- Zerbitzu profesionalak alokatzea
- Bidalketak

- Aseguruak

- Banku zerbitzuak

- Kanpo harremanak

- Horniketak

- Bestelako funtzionamendu gastuak

4. Batzorde eta egitasmoak

- Iker / Jagon Sailak

- Euskara Batua

- Hiztegi Batua

- Orotariko Euskal Hiztegia

- Gramatika

- Ahoskera

- Euskal Herriko Hizkuntz Atlasa
- Onomastika

- Herri Literatura

- Literatura Ikerketa

- Jagon

- Azkue biblioteka

- Lexiko Erizpideen Finkapena

5. Zergak

6. Gizabanakoei ordainketak
7. Beste zenbait gestio gastu
8. Finantza gastuak

9. Amortizazio zuzkidurak

10. Hornidurentzako zuzkidurak

17.566.525 -
10.660.752,-
1.096.734.,-
6.929.350 -
5.988.855,-
2.098.195,-
666.923 -
754.565 .-
507.964 ,-
12.404.600,-
1.566.721 -

127.474 -
1.976.599,-
6.432.866,-
61.245.299-
3.788.319,-
687.533,-
21.460.506,-
11.446.973 -
2.418.111,-
1.499.561 ,-
1.051.634,-
14.140.049 -

172.000,-

352.802.316,-
4.081.299,-
16.090.416.-

60.241.184.,-

126.446.924 -

368.664 -
129.893.325,-
4.184.615 -
1.062.329,-
7.356.040 -

3.077.520,-



1998. URTEKO KONTU ERRENDAPENA

DIRUSARTZEAK 352.802.316,-

0. Salmenten itzulketak (1.387.553,-)

1. Ustiaketarako sartzeak 301.444 858 .-
1.1. Herri Aginteak 275.001.265.-

- Hezkuntza Ministerioa 100.000.000 -

- Eusko Jaurlaritza 99.784.880 -

- Nafarroako Gobernua 17.669.900,-

- Arabako Foru Diputazioa 7.700.492 -

- Bizkaiko Foru Diputazioa 28.030.593 -

- Gipuzkoa Foru Diputazioa 17.669.900 .-

- Iparraldeko Herri Aginteak 2.500.000 -

- Udalak 1.645.500.-
1.2. Gizabanakoak 148.700,-
1.3. Batzorde eta egitasmoetarako laguntzak 17.104.726.-
1.4. Argitalpenetarako laguntzak 1.315.672--
1.5. Bestelako sarrerak 7.874.495 -
2. Kudeaketa sarrerak 24 .457.540,-

- Salmentak 17.394.592 -

- Ziurtagiri, txosten, irizpen,... 1.000.198,-

- Gestio arrunteko beste sarrerak 6.062.750 -

3. Sarrera finantziarioak 16.287.471 -
3.1. Korrituak 37471,-
3.2. Maileguetarako laguntzak 16.250.000,-

Eusko Jaurlaritza 9.490.488,-
Nafarroako Gobernua 1.680.575 .-
Arabako Foru Diputazioa 732.387,-
Bizkaiko Foru Diputazioa 2.665.975,-
Gipuzkoako Foru Diputazioa 1.680.575,-
4. Ibilgetu mozkinak 12.000.000,-

V. Herri Administrazio eta erakundeekikoak

V.1. EAEKo eta Nafarroako Herri Aginteak eta Euskaltzaindia
V.2. Udalak

V.3. Euskal Herriko Unibertsitatea






V.1. EUSKAL AUTONOMIA ERKIDEGOKO ETA NAFARROAKO HERRI
AGINTEAK ETA EUSKALTZAINDIA

Urteko protokolo eranskina

Urteko protokolo eranskina 1998ko urtarrilaren 2an sinatu da Herri Administrazio eta
Euskaltzaindiaren ordezkarien artean. Urtean zehar Akademiak egingo dituen lanak jasotzen dira
bertan, eta ordainez, Herri administrazioek zenbat diru emango duten eta zertarako. Dokumentua
hauek sinatu dute: Josune Ariztondo, Eusko Jaurlaritzako Hizkuntza Politikarako sailburuordeak;
Fernando Perez de Vifiaspre, Nafarroako Gobernuaren Hizkuntza Politikarako zuzendari nagu-
siak; Tomas Uribeetxebarria, Bizkaiko Kultura foru diputatuak; Koruko Aizarna, Gipuzkoako
Kultura eta Euskara foru diputatuak; Mikel Mintegi Arabako Kultura eta Euskara foru diputatuak
eta Jean Haritschelhar euskaltzainburnak.

Jarraipen batzordea

Aipatutako agintariek eta euskaltzainburuak 1995eko urrian sinatu zuten bost urteko irau-
pena duen II. Hitzarmena. Hitzarmen hori urtero sinatzen den protokolo edo eranskinean gauza-
tzen da, eta horren segimentua egiteko biltzen da Jarraipen batzordea, honako kide hauek osotua:
Herri Administrazioetatik, Eusko Jaurlaritzako Hizkuntza Politikarako sailburuordea eta Ikerketa-
rako eta Euskara Sustatzeko zuzendaria; Nafarroako Gobernuko Hizkuntza Politikarako zuzenda-
ri nagusia, eta Arabako, Bizkaiko eta Gipuzkoako Kultura diputatuak; Euskaltzainditik, euskal-
tzainburua eta idazkaria botoarekin eta buruordea, diruzaina, idazkariorde-kudeatzailea eta ekono-
mia eragilea. Aurten bi aldiz bildu da batzorde hau:

— 1998ko irailaren 4an bildu da, Eusko Jaurlaritzaren Hizkuntza Politikarako sailordetzan.
Gai hauek jorratu dira: Batzorde Teknikoak Euskaltzaindiaren batzordeen eta Egitasmoen
1997ko urte osoko eta 1998ko 1. hiruhileko lanez egindako txostena, eta 1997ko diru-
kontuen errendapena; Euskaltzaindiaren informatizatze-plan orokorra eta Orotariko
Euskal Hiztegia-rena bereziki.

— 1998ko abenduaren 17an bildu da batzorde hau toki berean, eta gai hauek aztertu ditu:
Euskaltzaindiaren batzordeen eta egitasmoen 1998ko bigarren eta hirugarren hiruhileko
lanez Batzorde Teknikoak egindako txosten teknikoa eta 1999rako egitasmoak eta aurre-
kontuak; Onomastika batzordearen lanak; Euskaltzaindiaren informatizatze-plana;
Euskaltzaindia eta UZEIren amankomuneko datutegiaren erabilera; eta, 1999ko protoko-
loa.

Euskaltzaindiaren informatizatze-plan berria dela-eta, zenbait bilera egin dira Eusko
Jaurlaritzaren Hizkuntza Politikarako Sailordetzan. Bilera horietan Hizkuntza Politikarako
Sailordetzak, Eusko Jaurlaritzako Ogasun eta Herri Administrazio Sailak, Eusko Jaurlaritzako
Informatika Elkarteak (EJIE), Centrisa informatika enpresak eta Euskaltzaindiak parte hartu dute.

Batzorde teknikoaren eta Euskaltzaindiaren arteko bilerak

Hitzarmenaren Batzorde Teknikoa, Hitzarmenaren jarraipen-lanean aritzen da. Une honetan
hiru teknikarik osatzen dute jarraipenerako batzorde hau: Joseba Alcalde, Eusko Jaurlaritzako
Ogasun eta Herri Administrazio Sailekoak; Koro Urkizu, Eusko Jaurlaritzako Hizkuntza
Politikarako Sailordetzakoak eta Joseba Erkizia, Gipuzkoako Foru Diputaziokoak; Euskaltzaindia-

ren aldetik, Juan Jose Zearreta, ekonomia eragileak eta Pello Telleria, eragile teknikariak parte
hartu dute batzorde honekin izandako harremanetan.

Batzorde Teknikoak urtean zehar bi bilera egin ditu Euskaltzaindiko ordezkariekin, eta gai
hauek izan dira hizpide nagusiak harreman horietan:

— Batzorde eta egitasmoen 1997ko laugarren hiruhileko errendapen-txostenak aztertu dira
banan-banan.

— 1997ko urte osoko errendapen-txostenak aztertu dira.
— Orotariko Euskal Hiztegia-ren informatizatze-plan berria.

— Batzorde eta egitasmo batzuen 1998ko errendapen-txostenei buruzko informazio osaga-

— Batzordeen eta egitasmoen 1999ko lan-programak.

— 1999ko protokolo-eranskina aztertu da.

V.2. UDALAK

Araba, Nafarroa eta Gipuzkoako hiriburuetako udalekin izan ditu harreman bereziak
Euskaltzaindiak. Gasteiz eta Irufickoei dagozkienak, lurralde ordezkaritzetako ataletan garatzen
dira.

Donostiako Udalak Orotariko Euskal Hiztegiaren lantalderako kokagunea aurreko urtean
ematea erabakita bazuen ere, 1998an lokalak egokitu ez direnez ezin izan ditu eskuratu, ez baitira
erabilgarriak Fermin Calveton kalean lagatakoak. Ondorioz, gestio berriak hasi ditu Euskaltzain-
diak Udalaren Kultura batzordeburuarekin eta Alde Zaharreko PARVISA udal enpresarekin.

Iparraldeko herri andana batek, Euskaltzaindiaren sostengurako bere aurrekontuetatik diru-
laguntza eman du, guztira 25.832 libera.

Euskadiko Udalen Elkarteak (EUDELek) Euskaltzaindiarekin adostu du hitzarmen berezi
bat. Honen arabera, Euskal Autonomia Erkidegoko udal guztien baliagarri, hiri-toponimia finka-
tzeko aholkularitza eta datu-basea eskainiko du Onomastika batzordeak. Hain zuzen, lantalde bat
abian jarriko da berehala.

Honezaz gainera, udal askorekin banan-banako harremanak izan ditu Euskaltzaindiak, ono-
mastika, hiztegi, gramatika eta euskalkiei buruzko kontsultak argitzeko.

V3. EUSKAL HERRIKO UNIBERTSITATEA

Euskal Herriko Unibertsitateak Euskaltzaindiarekin sinatua duen hitzarmenaren arabera,
zazpi milioi eta zazpiehun mila pezeta jarri ditu. Honi esker honako argitalpenen kostuaren %50
finantziatu ahal izan da:

— Toponimia Medieval del Pais Vasco - Il (H-0).
— Toponimia Medieval del Pais Vasco - IV (P-Z).

— Morfologia del verbo auxiliar Bajonavarro Occidental.

